
GOUVÈNÈ CUOMO ANONSE PRÈSKE 5 MILYON DOLA NAN FINANSMAN FEMA 

FEDERAL POU PWOGRAM MITIGASYON VILAJ ISLAND PARK  
  

Apwobasyon Faz II a Pral Finanse Konsepsyon Tekni, Pèmi, Pou Sistèm Drenaj 
Vilaj Island Park la  

  
  
Gouvènè Andrew M. Cuomo te anonse jodia ke Ajans Federal Jesyon Ijans (Federal 
Emergency Management Agency, FEMA) te apwouve prèske 5 milyon dola nan 
finansman federal nan kad Pwogram Sibvansyon Mitigasyon Danje (Hazard Mitigation 
Grant Program) pou sistèm drenaj Vilaj Island Park la. Sibvansyon sa a pral finanse 
travay teknik final ak konsepsyon pou pwojè sa a. Yo te bay anviwon 1,8 milyon dola 
pou travay konsepsyon preliminè an 2015.  
  
“Pa bay tèt ou manti: tanperati ekstrèm ak gwo tanpèt se bagay ki nòmal kounye a, li 
vin pi enpòtan toujou pou nou pwoteje e ranfòse enfrastrikti nou yo”, Gouvènè Cuomo 
te deklare. “Finansman sa a pral rann Vilaj Island Park pi rezistan kont tanpèt ki gen 
pou vini ak ede kominote a kontinye rekonstwi apre devastasyon Sipètanpèt Sandy.”  
  
Siklòn Sandy te devaste Vilaj Island Park la ak yon inondasyon ke yo deklare ki te rive 
6 a 8 pye parapò ak wotè dlo lanmè a ki te vityèlman inonde chak kay ak biznis nan 
Vilaj la. Anplis de sa, Vilaj la te pèdi lekòl primè li, kazèn ponpye a, Meri Vilaj la ak kote 
pou adore.  
  
Pwopozisyon travay la ofri pwoteksyon kont inondasyon Vilaj Island Park, ki twouve li 
nan vil Hempstead Konte Nassau, New York. Vilaj la pral enstale yon sistèm drenaj 
tanpèt minisipal amelyore ki gen ladann 42,000 pye nouvo egou, baraj kont mare a, 
yon retansyon dlo tanpèt anba sifas, twa elevasyon wout potansyèl ak 2,000 pye 
klwazon amelyore.  
  
FEMA te rezève yon montan ki p ap depase 33,624,150 dola ak 100 pousan Pataj 
Federal, pou pòsyon konstwiksyon pwojè a. Yo espere fini travay teknik la an Avril 
2020.  
  
FEMA te apwouve pwojè sa yo nan kad Pwogram Sibvansyon Mitigasyon Danje li a, ki 
pèmèt eta a etabli priyorite ki vize ogmantasyon rezistans eta a, diminisyon risk pèt ak 
domaj ki asosye avèk pwochen katastwòf, epitou rediksyon pwoblèm finansye. Apre 
Sipètanpèt Sandy te fin devaste plizyè pati nan New York, Gouvènè Cuomo te mande 



 

 

gouvènman ansanm avèk òganizasyon non-pwofi yo toupatou nan eta pou soumèt 
aplikasyon pou pwojè kap ede rebati kominote ki pi entelijan, pi solid, pi rezistan ak pi 
dirab apre pasaj resan katastwòf natirèl yo.  
  
Komisè Divizyon Sekirite Teritwa ak Sèvis pou Ijans yo (Division of Homeland 
Security and Emergency Services, DHSES), Roger Parrino, Sr., te di, “Sibvansyon 
finansman federal sa yo pral pèmèt Vilaj Island Park amelyore sistèm drenaj tanpèt 
minisipal li pou diminye enpak tanpèt grava ak inondasyon. Mwen vle remèsye FEMA, 
epi eta ak ofisyèl eli nou yo pou patenarya yo nan fè pwojè vital sa a avanse”.  
  
Senatè Todd Kaminsky te deklare, “Pwojè sa a vital pou kalite lavi rezidan Vilaj 
Island Park epi pral amelyore konsiderableman pwoblèm inondasyon repete nan 
kominote a. Mwen vle remèsye Gouvènè Cuomo, Komisè Parrino ak ekip rekiperasyon 
an nan DHSES pou patenarya yo nan avansman pwojè sa a”.  
  
Majistra Michael McGinty te deklare, “Pa genyen dout sou sa -- Ouragan Sandy te fè 
gwo dega nan Island Park, sepandan nou vin tounen pi rezidan lontan depi ane sa yo 
epi travay sa a kontinye jodia. Gras ak lidèchip Gouvènè a, ansanm ak efò san kanpe 
Senatè Kaminsky ak ekip Sekirite Teritwa a, nou genyen kounyea resous nou bezwen 
pou fè travay la epi nou pral kontinye renesans Island Park la”.  
  
Enfòmasyon sou Divizyon Sekirite Teritwa ak Sèvis pou Ijans yo  
Divizyon Sekirite Teritwa ak Sèvis pou Ijans yo bay direksyon, kowòdinasyon ak 
soutyen pou efò pou prevni, pwoteje kont, prepare pou, pote reponn a, epi rekipere 
apre atak teworis yo, katwastwòf natirèl ak sa moun lakòz yo, ak lòt ijans yo. Pou 
jwenn plis enfòmasyon, ale sou paj Facebook DHSES la, swiv @NYSDHSES sou 
Twitter ak Instagram, oswa ale sou dhses.ny.gov.  

